
14 

EUSKAL PRESOAK. 109 euskal presok bete dituzte hiru laurdenak 

'. -. .... 

Zigorraren hiru laurdenak beteta dituzten presoen aldeko manifestazioa, atzo, Irunean. 

Zigorraren hiru laurdenak 
bete dituzten presoak aske 
uzteko eskatu dute Irunean 
Gipuzkoan, Urola-Kostan presoen aldeko ibilaldiak egin dituzte 

Asier Azpilikueta I IRUNEA 

Nafarroako Amnistiaren Alde
ko Batzordeek eta Senideak
Gureak taldeak antolatuta, 150 
bat lagunek manifestazioa egin 
zuten atzo Irunean kartzela zi
gorraren hiru laurdenak bete di
tuzten bertako presoak aske utz 
ditzaten eskatzeko. Manifesta
zio isila izan zen, autobus etatik 
Gazteluko plazaraino eta uneo-

ro , Espainiako Poliziaren kon
painia izan zuten. 

Manifestazio bukaerako ma
nifestuan, zigorraren hiru laur
denak bete dituzten 109 preso
ak izan zituzten gogoan, baina, 
batez ere, Iruneko zortzi preso
ak: Fermin Anzizar, Oskar De 
Miguel, Imanol Haranburu, En
dika Labai, Joseba Artola, Fer
min Ventura, Iosu Jimenez eta 
Juan Carlos Arriaga. 70 bat tal-

Etxaniz presoa aske 
geratuko da gaur, espetxean 
21 urte eman ondoren 
Erredakzioa I DONOSTIA 

Jose Mari Etxaniz preso ber
gararrak Topasko espetxea 
(Salamanca) utziko du gaur 
11:00etan. Espainiako hain
bat espetxetan 21 urte eta lau 
hilabete eman ditu, eta kar
tzelan denbora gehien dara
man euskal preso politikoa 
da. 

Espetxeko atean bere seni
deak eta lagunak izango ditu. 
Halaber, Bergarara presoen 
aldeko plataformako kideak, 
AABetako ordezkariak, zen
bat preso ohi eta Senideak el
karteko kideak bertan izango 

dira Etxanizi ongietorria ema
teko. Espetxe ondoko lehen 
harreraren ostean beste ba
tzuk izango dira. Izan ere, auto 
karabana egingo dute Gatza
gatik Bergararaino Etxanizi la
guntzeko. 

Ongietorriaz gainera, euskal 
preso politiko guztien aldeko 
omenaldia egingo dute Berga
ran datorren asteko larunbate
an, ekainaren 23an. Ekitaldi 
horretan Etxanizek parte har
tuko du, preso ohiek eta preso
en senideekin batera. Ekitaldia 
San Martin enparantzan izan
go da. 

Etxanizek aske behar zuen 

de eta elkartek mozioa aurkeztu 
zuten iragan astean Iruneko 
Udalean, baina ez da eztabaida
tu. 

Gipuzkoan presoen aldeko 
martxak egin zituzten Urola
Kosta bailaran. Azpeititik abia
tu zen martxan 150 lagunek 
hartu zuten parte eta Zumaitik 
abiatutako an 60k. Zestoan el
kartu eta manifestazioa egin 
zuten 250 lagunek. 

duela hiru urte kenketak apli
katu balitzaizkio. Auzitegi Go
renak hala erabaki zuen, baina 
Entzutegi Nazionalak atzera 
bota zuen eskaera. Zigor osoa 
lehen graduan bete du Etxani
zek. 

Egunkaria 2001 eko ekainaren 17a 

Bai Euskal Herriari plataformak mozioa aurkeztuko du 
Iruneko Udalak EHNAren bideratzea oztopa ez dezan 

Iruneko Bai Euskal Herriari plataformak deituta, 50 bat lagu
nek atzo eginiko batzarrean erabaki zuten Iruneko Udalari es
katzea EHNA bideratzeko beharrezko mekanismoak jartzeko. 
Horretarako mozio bat sartuko dute udal erregistroan hilaren 
21 eko udalbatzan eztabaida dezaten. Egun berean kontzentra
zioa eginen dute 20:00etan, Udaletxe plazan. Erran zutenez, 
«iruindarrak euskal herritarrak dira eta Euskal Herriko beste 
edozein herritarrek dituen eskubideak dagozkie». Horregatik, 
Iruneko Udalari eskatzen diote «euren eskubidea erabiltzeko 
erabakia hartu duten herritarrei oztoporik ez jartzea». 

NaJ.larrari omenaldia 
egitea eragotzi zuen 
Ertzaintzak Alegian 

Joxemiel Etxeberria Napa
rra errefuxiatu desagertuari 
(1980an, Ziburun) omenal
dia egitea eragotzi zuen Er
tzaintzak atzo Alegian, Am
nistiaren Aldeko Batzorde
ek salatu zutenez. Ertzainek 
bertan zirenei argazkiak a
tera zizkietela salatu zuten, 
eta sakelako telefonoen 
erabil eremua moztu zutela. 
Gaur Lizartzan dira Napa
rrari omenaldia egitekoak. 

Lehergailu bat 
indargabetu dute 
Elgoibarko PSEko 
egoitzan 

Etxean egindako lehergailu 
bat indargabetu du Ertzain
tzak Elgoibarko PSE-EEko 
egoitzan. Lehergailua egoi
tzaren kanpoaldean zego
en, Ertzaintzako iturriek ja
kin arazi dutenez. Goizeko 
lau eta erdietan indargabe
tu zuten lehergailua, per
tsona batek Ertzaintzari 
motxila susmagarri baten 
berri eman ostean. 

Bilboko Areatzan jarri zituzten mahaiak. 

Bake Konferentziaren aldeko sinadurak biltzen 
izan da Elkarri Bilboko kaleetan ipinitako mahaietan 

Donostia, Irunea eta Gasteizen izan ostean, Bilbon egon zen 
atzo Elkarri, urrian egin nahi duen Bake Konferentziaren alde
ko sinadurak batzen. Proiektuarekin bat egin zuten, besteak 
beste, N atxo de Felipe eta Kepa Junkera musikariek, Jose Ma
ria Arrate Athleticeko presidenteak, Andolin Eguskitza eus
kaltzainak edo Erramun Osa Bizkaiko AEK-ko arduradunak. 
Euskal Herriko hirietan zein herrietan ibili ondoren, dagoene
ko 25.000 sinadura bildu ditu Elkarrik. 


